ДУА “Косінская сярэдняя 

агульнаадукацыйная школа 

Лагойскага раёна”
ДАВЕДКА

16.02.2014
Вынікі УШК за арганізацыяй працы факультатываў

Намеснікам дырэктара школы па вучэбнай рабоце Шарамет Г.У. 

наведаны заняткі факультатываў у 5 -9 класах;

 праведзена субяседаванне з вучнямі, з настаўнікамі;

 праверана: вядзенне сшыткаў, вядзенне журналаў.

У выніку УШК адзначана, што:

1. Праца факультатываў праводзіцца згодна раскладу, зацверджанага дырэктарам школы.

2. Колькасць вучняў па спісах у класных журналах адпавядае колькасці пададзеных заяў ад бацькоў вучняў.
3. На наведаных занятках прысутнічала не менш за трое вучняў.

4. У раскладзе (дзённікі вучняў) унесены факультатыўныя заняткі.

5. У класных журналах заняткі фіксуюцца на вызначаных для гэтага старонках, вядуцца своечасовыя запісы праведзеных заняткаў згодна каляндарнага планавання.

6. Настаўнікі складалі каляндарныя планы згодна праграм, зацверджаных Міністэрствам адукацыі Рэспублікі Беларусь.
7. Адміністрацыяй школы данесены патрабаванні Сан ПіНа па арганізацыі працы факультатываў, Інструкцыі “Аб парадку фарміравання культуры вуснай і пісьмовай мовы ў агульнаадукацыйных установах Рэспублікі Беларусь” па вядзенні сшыткаў і перыядычнасці іх праверкі, па вядзенні класных журналаў, дзённікаў.
Наведаныя факультатывы па беларускай мове ў 5, 8 класах “Развіццё маўлення” і “Культура маўленчых паводзін” (настаўніца Барайшук Вольга Іванаўна) далі ўяўленне, што настаўніцай праводзіцца мэтанакіраваная праца на павышэнне якасці ведаў вучняў па тэмах, вызначаных праграмай факультатыва; заняткі зацікаўліваюць вучняў неардынарнасцю заданняў павышанай цяжкасці, займальным матэрыялам, выкананне якога патрабуе лагічных разважанняў, абаснаванняў правіламі;  разборам сітуацый, увядзеннем ролевых гульняў. Матэрыял даступны для разумення вучняў, цікавы, садзейнічае развіццю пазнавальнай актыўнасці вучняў. Заслугоўвае  ўвагі важнасць правядзення выхаваўчых момантаў. Акрамя вывучэння асноўнай тэмы настаўніца ўдзяляе ўвагу паўтарэнню пройдзенага матэрыялу, у тым ліку разборам, аналізам, для выпрацоўкі навыкаў падрыхтавала алгарытмы. У працы на факультатывах задзейнічаны вучні, якія па выніках правядзення прадметных алімпіяд у пачатковых класах (І і ІІ этап) паказвалі добрыя вынікі. Разам з тым, неабходна звярнуць увагу на выкананне патрабаванняў Інструкцыі “Аб парадку фарміравання культуры вуснай і пісьмовай мовы” (да вядзення сшыткаў, да вуснай мовы вучняў), на выкананне патрабаванняў Сан ПіНа па арганізацыі працы факультатываў (вытрымліваць час перапынку,  праводзіць фізкультхвілінкі). Хоць дамашнія заданні па факультатыве носяць не абавязковы, а рэкамендацельны характар, неабходна звярнуць увагу на змяншэнне яго аб’ёму.
Шаўчэня Наталля Мікалаеўна, на факультатыве “Матэматыка ў пазнавальных і развіццёвых гульнях” (8 клас), актывізіруе вучняў на працу шляхам правядзення заняткаў з выкарыстаннем камп’ютара. Вучні з задавальненнем неведваюць заняткі, актыўныя падчас разважанняў, смела выказваюць свае меркаванні. Настаўніца завастрае ўвагу вучняў на важнасці ўмення карыстацца камп’ютарам, умець разважаць, шукаць розныя шляхі рашэння задач. У перспектыве дадзеныя намаганні павінны паспрыяць павышэнню якасці вучэбных дасягненняў вучняў. Аднак, настаўніцы неабходна звярнуць увагу на выкананне патрабаванняў Сан ПіНа да арганізацыі заняткаў з выкарыстаннем камп’ютараў, на вытрымліванне часу перапынку паміж асноўнымі заняткамі і факультатывам, на выкананне патрабаванняў Інструкцыі “Аб парадку фарміравання культуры вуснай і пісьмовай мовы…” (патрабаванні да вуснай мовы, да вядзення сшыткаў).
Мацюшонак Мікалай Васільевіч выкладае факультатывы па матэматыцы ў 5,7,9’,9 класах. Наведаныя заняткі факультатыва “Матэматыка пасля ўрокаў” (5 клас), “Геаметрычныя пабудаванні на плоскасці: тэорыя і практыка” (9’ клас) паказалі, што настаўнік мэтанакіравана працуе над паглыбленнем ведаў па пройдзеных тэмах на ўроках, над рацыянальнымі прыёмамі рашэння задач павышанай цяжкасці (займальных, конкурсных, алімпіяднага зместу), вучыць вучняў разважаць, абасноўваць, заўважаць алгарытмы рашэнняў і выкарыстоўваць іх пры рашэнні аднатыпных задач. Падабраныя заданні садзейнічаюць развіццю ўвагі, логікі. Вучні адзначылі, што ім заняткі падабаюцца, яны сталі лепш разбірацца ў матэрыяле тэм урокаў. Заняткі наведваюць вучні, якія паказалі добрыя вынікі ў час правядзення  алімпіяд па матэматыцы ў пачатковых класах (І і ІІ этап), у міжнародным конкурсе “Кенгуру”. У 9’ і 9 класах факультатыў наведваюць вучні, якія ў папярэднім навучальным годзе вывучалі матэматыку на павышаным узроўні. Заўважана, што вучні патрабуюць арганізацыі працы пад кантролем настаўніка, падчас самастойнай працы праяўляюць няўважлівасць, дапускаюць памылкі. Не выконваюцца патрабаванні Інструкцыі “Аб парадку фарміравання культуры вуснай і пісьмовай мовы…” (да вядзення сшыткаў і перыядычнасці іх праверкі), Сан ПіНа па арганізацыі працы факультатываў. Настаўніку неабходна прытрымлівацца каляндарнага планавання, каб асноўны матэрыял заданняў  адпавядаў тэме па плану.

Талошная Таццяна Янаўна выкладае факультатыў “Духоўныя асновы культуры” у 6 класе ў аб’ёме 2 вучэбныя гадзіны ў тыдзень. Адчуваецца, што факультатыў дае вучням інфармацыю аб праваслаўных святах і імёнах святых людзей, садзейнічае выхаванню маральных якасцей асобы дзіцяці. Выкладанне матэрыялу пасільна разуменню вучняў. Яны цікавяцца тэмамі, задаюць пытанні, атрымліваюць на іх адказы. Настаўніца эмацыянальная, ураўнаважаная, асцярожная ў выказваннях. Вучні вядуць папкі, у якія збіраюць атрыманую інфармацыю, карыстаюцца ёю на занятках. У студзені на базе школы праведзена МА педагогаў-арганізатараў, дзе было прадстаўлена мерапрыемства Талошнай Т.Я., прысвечанае Раджаству Хрыстову.
Тэма наведанага занятку не адпавядала каляндарнаму планаванню, выкладанне матэрыялу сумбурнае, актуалізіруюць матэрыял, які не мае сувязі ні з прапанаванай тэмай занятку, ні з папярэдняй тэмай (яна таксама не выкладзена). Настаўніца тлумачыць такое стаўленне да выкладання факультатыва тым, што не ў поўным аб’ёме валодае праграмным матэрыялам. Арганізоўвалася франтальная праца з зачытваннем настаўніцай  інфармацыі. Праблема хутчэй за ўсё не   ў няўменні   выкарыстаць  разнастайныя метады, формы, прыёмы, а ў нежаданні рыхтаваць заняткі. Не выконваюцца патрабаванні Інструкцыі “Аб парадку фарміравання культуры вуснай і пісьмовай мовы…”. Праграма выкладання факультатыва выбіралася самой настаўніцай, таму рэкамендавана:
1.  Рыхтавацца да заняткаў: прадумваць форму іх правядзення, падбіраць неабходную літаратуру, інфармацыю і г.д.,  планаваць заняткі, выкарыстоўваць разнастайныя метады, формы, прыёмы арганізацыі працы з вучнямі і г.д.
2. Азнаёміцца з методыкай працы над тэкстам і карыстацца алгарытмамі ў дальнейшай працы.

3. Арганізоўваць працу згодна каляндарнага планавання. У наступным навучальным годзе адкарэкціраваць каляндарны план згодна дат правядзення царкоўных свят з мэтай больш якаснага данясення іх сутнасці да свядомасці вучняў.

Вывады: факультатывы арганізаваны на задавальненне адукацыйных і пазнавальных запытаў вучняў і іх бацькоў (згодна заяў); настаўнікі маюць пэўную адукацыю і практыку ў выкладанні заняткаў, праводзяць іх згодна раскдаду. Вучні з задавальненнем наведваюць заняткі, адзначаюць, што дадатковыя веды ім толькі на карысць.
Разам з тым, заўважана парушэнне выканання Інструкцыі “Аб парадку фарміравання культуры вуснай і пісьмовай мовы ў агульнаадукацыйных установах Рэспублікі Беларусь”, патрабаванняў Сан ПіНа да арганізацыі працы факультатываў, каляндарнага планавання. Адзначана абыякавае стаўленне Талошнай Т.Я. да арганізацыі заняткаў.

Рэкамендавана: 

1.   Арганізоўваць факультатыўныя заняткі згодна патрабаванняў Сан ПіНа. 
2. Выконваць патрабаванні Інструкцыі “Аб парадку фарміравання культуры вуснай і пісьмовай мовы ў агульнаадукацыйных установах Рэспублікі Беларусь” (да вядзення і перыядычнасці праверкі сшыткаў, да вуснай мовы). 
3. Арганізоўваць працу факультатываў згодна праграм і каляндарнага планавання. 
4. Рыхтавацца да заняткаў: прадумваць форму іх правядзення, падбіраць неабходную літаратуру, інфармацыю і г.д., планаваць заняткі, выкарыстоўваць разнастайныя метады, формы, прыёмы арганізацыі працы з вучнямі і г.д., азнаёміцца з методыкай працы над тэкстам і карыстацца алгарытмамі ў дальнейшай працы. (Талошная Т.Я.)
Намеснік дырэктара 

па вучэбнай рабоце 

